
Resumo

0 presente traballo leva a cabo a estimacién do saldo da balanza fiscal de Galicia para o periodo 2011-2013, empregando co-
mo base de datos para a imputacién do gasto o SICOP, e levando a cabo unha comparativa co saldo estimado no Sistema de
Contas Publicas Territorializadas. Como principal novidade, e a diferenza doutros traballos publicados ata 0 momento para
Galicia, o saldo da balanza fiscal preséntase seguindo a seguinte l6xica. En primeiro lugar, elabdrase a “balanza fiscal basica”,
onde soamente se ten en conta o gasto territorializado en Galicia e que se materializa en transferencias da Administraciéon
central & Comunidade Autdnoma, gasto en bens e servizos e en persoal xunto ao investimento real. Posteriormente, indicara-
se o saldo da “balanza fiscal ampliada”, onde se engaden os gastos financeiros e mais en proteccién social.

Elaboration of the Galician Fiscal Balance for the period 2011-2013. A comparative
analysis with the System of Territorialised Public Accounts

Abstract

In this work, the Galician fiscal balance for the 2011-2013 period is estimated, using the SICOP as the database for allocating
expenditure and carrying out a comparison with the results obtained from the System of Territorialised Public Accounts. As
the main innovation. and differing from different works published so far for Galicia, the result of the fiscal balance is presen-
ted according to the following logic. Firstly, the “basic fiscal balance” is prepared, where only the territorialised expenditure
in Galicia is taken into account and which is materialised in transfers from the Central Administration to the Autonomous
Community, expenditure on goods and services, personnel and real investment. Subsequently, the result of the “extended fis-
cal balance” is indicated, where financial and social protection expenditure is added.

1. Introducion

0 estudo sobre as balanzas fiscais é unha area que se atopa perfectamente asentada no campo da
investigacién. Os primeiros cdlculos foron realizados por Trias Fargas (1960), Castells (1979) e Cas-
ells e Parellada (1983). Mais recentemente, unha nova xeraciéon de balanzas fiscais deu comezo cos
traballos de Castells et al. (2000) ou Barberan e Uriel (2007). Na mesma lifia, a Generalitat de Cata-
lunya estimou a sua propia balanza fiscal para o periodo 2002-20141

1 A elaboracion da balanza fiscal de Catalufia baséase nunha metodoloxia desenvolvida polos seguintes autores: Ntria Bosch,
Joan F. Coroa, Joan Carles Costas, Marta Espasa, Guillem Lépez, Eduard Rius, Joan Ramon Rovira, Ramon Tremosa, Xavier Sa-
la-i-Martin, Joaquim Solé Vilanova, Maite Vilalta, Matias Vives e Antoni Zabalza.

As definiciéns que se poden dar sobre o que é unha balanza fiscal son varias, e estan suxeitas ao ob-
xectivo desta. Facendo referencia aos traballos mais actuais, podemos citar o traballo de Barberan e
Uriel (2007), onde a balanza fiscal é entendida como un mecanismo que permite medir a redistribu-
cion do gasto que leva a cabo o Estado sobre os individuos que viven en diferentes territorios.

A definicién dada por Barberan e Uriel (2007) choca en certa medida coa ofrecida por Montasell e
Sanchez (2012). Asi, estes ultimos autores desligan o obxecto dos seus estudos dos efectos da redistri-
bucién do gasto sobre o individuo e centran a stia atencién no territorio, isto é, cal é a posiciéon que
ocupa un territorio dentro da relaciéon que se da entre ingresos achegados por este & Administracién
central e os gastos que recibe por parte da dita Administracion. En Bosch e Espassa (2014) faise tamén
unha clara referencia ao territorio como suxeito principal.

Un dos traballos recentes, e que promoveu unha profunda discusién ao seu redor, é o denominado
como Sistema de Contas Publicas Territorializadas (SCPT), cuxa metodoloxia foi elaborada por De la
Fuente, Barberan e Uriel (2014). Un dos principais aspectos que compre ter en conta deste traballo é
que, segundo estes autores, se asume que o resultado proporcionado por unha balanza fiscal é pouco
relevante, xa que deriva dunha agregacion de partidas de moi distinta natureza e que responden a 16-
xicas moi diversas. O que importa para estes autores, pois, son unhas contas territorializadas que per-
mitan comparar entre territorios o maior nimero posible de agregados de ingresos e gastos. Por outra
banda, é importante sinalar que as contas territoralizadas elaboradas por De la Fuente et al. (2014) te-
fien como principal obxectivo o estudo da equidade, isto &, a relacion existente entre o que os cidadans
pagan e a contraprestaciéon que reciben por parte do Goberno central en forma de bens e servizos. Polo
tanto, este traballo, como no caso do de Barberan e Uriel (2007), volve ter como centro de estudo o in-
dividuo.

Consonte as definicions da balanza fiscal e aos fundamentos tedricos que a sustentan, desenvolven-
se diferentes metodoloxias, sendo principalmente ddas as mais relevantes: a de carga-beneficio e a de
fluxo monetario. Os primeiros traballos empregaban o método denominado recadacién-pago, onde o
principal problema residia en como poder imputar aquel gasto que non estaba estruturado por pro-
vincias. A partir do xa mencionado traballo de Castells (1979), a metodoloxia carga-beneficio comeza a
expandirse e sera a mais empregada nas seguintes analises realizadas.

Ademais, a maioria de autores que realizan as balanzas fiscais desde o punto de vista da Adminis-
tracion central adoitan defender o método de carga-beneficio, xa que como se sinala no traballo de De
la Fuente et al. (2014) esta é a Unica metodoloxia valida para medir a equidade. Desta forma, a outra
metodoloxia empregada na elaboracidn das balanzas fiscais -a denominada fluxo monetario- xa queda
desde o inicio totalmente deslexitimada, posto que a través desta férmula non se pode medir a equida-
de entre o que pagan os cidadans e o que reciben do Estado.

O debate existente sobre cal pode ser a metodoloxia mais idénea para o calculo dunha balanza fiscal
atépase en continua vixencia. Se facemos un percorrido sobre as balanzas fiscais no plano internacio-
nal, Bosch e Espasa (2014) sinalan que o método mais empregado para o seu calculo nos paises con
maior tradiciéon, como Canadd, Estados Unidos, Australia, Bélxica ou Alemaiia, é o de fluxo monetario.
Con todo, tamén se sinala que o Unico informe elaborado pola UE emprega ambas as metodoloxias, e
Vaillancourt (2014) argumenta que, entre todas as metodoloxias, a mais idonea para a construcién da
balanza fiscal é a denominada carga-beneficio. Por outra banda, e tendo en conta os argumentos de
Borrell (2015), poderiase sinalar que practicamente non existen balanzas fiscais noutro pais que non
sexa Espafia, e que os informes que se poden ter en conta doutros paises non poden ser considerados
como oficiais. Polo tanto, estamos xa ante un primeiro problema que implica un profundo desacordo
sobre cal debe ser a metodoloxia idonea.

Outro aspecto clave que envolve a polémica xerada sobre que enfoque empregar refirese a rigoro-
sidade das duas metodoloxias. Algins autores, como é o caso de Barberan (2014), manifestan que o
método carga-beneficio ofrece unha vision mais ampla sobre os fluxos fiscais que a proporcionada po-
lo método fluxo monetario. Agora ben, considerando os argumentos de Bosch e Espasa (2014), esa
maior informacién implica asumir unha serie de calculos moi complexos e de supostos que en moitos

casos carecen dunha clara base cientifica, debido a falta de instrumentos necesarios para medir de-
terminada informacion. Poderianse mencionar, como sinala Lopez i Casasnovas (2014), aqueles supos-
tos que implican asumir o traslado cara adiante ou cara atras das cotizaciéns sociais, cara aos prezos
ou cara aos beneficios empresariais. Isto é, pdédese afirmar que o alcance do enfoque carga-beneficio
pretende ser moi ambicioso, agora ben, tal ambicion provoca que se asuman determinados postulados
que poden chegar a ser cuestionables. Asi e todo, obviamente, este problema tamén poderia aparecer
na metodoloxia de fluxo monetario.

Non obstante, se afondamos mais sobre a polémica que pode haber ao redor da metodoloxia em-
pregada para o calculo da balanza fiscal, pddese concluir que non existe como tal, xa que o que esta de
fondo é o obxectivo co cal se constrie unha balanza fiscal.

Non se pode obviar que o razoamento polo cal a Generalitat de Catalunya elabora a sta balanza fis-
cal non é o mesmo que o empregado polo Ministerio de Facenda para construir o denominado informe
sobre SCPT.

Tendo en conta o anteriormente exposto, o ntcleo do debate sobre a metodoloxia existente reside
na vision subxectiva sobre o que se entende por territorio e a relacién deste cos individuos. Asi, para
aqueles que defenden a metodoloxia carga-beneficio, o Unico que existe e prevalece son os individuos,
que simplemente viven en diferentes latitudes xeograficas pero onde o territorio non existe como su-
xeito econdmico propio, é dicir, non ten ningtn tipo de incidencia sobre a xeracién de riqueza nin so-
bre a sua distribucién. De por parte, para aqueles que defenden a metodoloxia fluxo monetario, o terri-
torio desempeiia un rol fundamental xa que si existe como suxeito econdmico propio, isto &, si que in-
flde na xeracion de riqueza e en como é distribuida.

Centrandonos en Galicia, os traballos existentes son escasos e practicamente a totalidade das esti-
macions realizadas forman parte de traballos levados a cabo para o conxunto do Estado (Taboa 1).

Taboa 1. Resultados para Galicia dos principais informes elaborados sobre as BF (en milléns de euros)

Metodoloxia Saldo Saldo/PIB
Castells et al. (2000) Carga gasto 1.547 6,00%
Carga-beneficio 1.980 7,70%
Barberan e Uriel (2007) Carga?beneflclq (incluindo 3.850 11,03%
Seguridade Social)
Carga-beneficio (excluindo o
Seguridade Social) 2.924 B2
Sanchez Maldonado et al. (2002) Carga-beneficio 2.142 8,30%
Ministerio de Economia e Facenda (2008) Carga-beneficio 3.338 7,19%
Fluxo monetario 3.822 8,23%
Sistema de Contas Publicas Territorializadas (2011)  Carga-beneficio (bruto) 6.044 10,80%
Carga-beneficio (relativo) 3.240 5,79%
Sistema de Contas Publicas Territorializadas (2012)  Carga-beneficio (bruto) 6.227 11,40%
Carga-beneficio (relativo) 3.946 7,21%
Sistema de Contas Publicas Territorializadas (2013)  Carga-beneficio (bruto) 6.653 12,33%
Carga-beneficio (relativo) 3.701 6,86%
Sistema de Contas Publicas Territorializadas (2014)  Carga-beneficio (bruto) 5.795 10,80%
Carga-beneficio (relativo) 3.692 6,85%

Fonte: elaboracién propia.

Unha das investigaciéons que poderia ser resaltada debido a que recolle unha serie histérica dos
saldos das balanzas fiscais para todas as CC.AA. é a elaborada por Barberan e Uriel (2014)2, na cal
se elaboran as balanzas fiscais para o periodo 1991-2011 empregando a metodoloxia carga-beneficio.
Neste traballo pédese obter o saldo da balanza fiscal de Galicia incorporando o saldo da Segurida-
de Social ou omitindoo. Desta forma, o saldo medio que se obtén para Galicia durante o periodo es-
tablecido e coa incorporacion do saldo da Seguridade Social é de 2.991 milléns de euros. Se non se
ten en conta a Seguridade Social, o saldo medio seria de 2.277 milléns. Asi pois, a porcentaxe media
da Seguridade Social no resultado da balanza fiscal sitllase no dito periodo aproximadamente no
28%.

Como se indicou, case ningtn traballo de relevancia foi executado exclusivamente desde Galicia, a
excepcion do elaborado por Caramés (2004). Neste informe, o autor calcula o saldo fiscal para Galicia
desde as duas principais metodoloxias -fluxo monetario e carga-beneficio- para o periodo 1991-1997
(Taboa 2).

Taboa 2. Resultado BF de Galicia 1991-1997. Carga-beneficio e fluxo monetario (con e sen Seguridade Social) (en
millons de euros)

1991 1992 1993 1994 1995 1996 1997

Fluxo monetario sen SS -909 -492 -95 -571 -153 -823 -993
Fluxo monetario con SS 1.013 1.802 2.250 1.750 2.408 2.455 1.700
Fluxo monetario (con SS e neutralizada) 628 1.597 1.178 1.231 1.184 2.150 1.236
Carga-beneficio sen SS -597 -179 148 -386 67 -542 -787
Carga-beneficio con SS 1.080 2.141 2.547 1.972 2.666 2.765 1.930
Carga-beneficio (con SS e neutralizada) 829 1.864 1.477 1.274 1.910 2416 1.371

Fonte: elaboracion propia a partir de Caramés (2004).

Galicia, sen ter en conta a Seguridade Social, manteria un déficit (achegaria mais recursos dos
que percibiria) na sua balanza fiscal tanto desde a perspectiva de fluxo monetario como desde a de
carga-beneficio, a excepcion dos anos 1993 e 1995, cuxos saldos serian, desde a 6ptica do beneficio, de
148 e de 67 milldns, respectivamente. Asi pois, sé cando se engade o saldo da Seguridade Social o re-
sultado da balanza fiscal de Galicia varia e pasa a ser superavitaria (recibe mais recursos por parte da
Administracion central dos que achega).

Asumindo o debate constante que existe ao redor da balanza fiscal, o presente traballo ten como
obxectivo fundamental elaborar a balanza fiscal de Galicia para o periodo 2011-2013 desde a pers-
pectiva fluxo monetario e realizando unha comparativa cos resultados ofrecidos polo Sistema de
Contas Publicas Territorializadas. Ademais, tamén se ten como obxectivo establecer unha separacién
entre dous hipotéticos saldos fiscais, 0 que sup6n unha importante novidade metodoléxica: o saldo
da balanza fiscal basica e o saldo da balanza fiscal ampliada. Xa que logo, en primeiro lugar tratase de
presentar o saldo da balanza fiscal basica, na cal se tefilen en conta soamente as transferencias da
Administraciéon central a Galicia e o gasto en bens, servizos, persoal e investimento. Posteriormen-
te, estimarase o saldo da balanza fiscal ampliada, onde se engade o gasto financeiro e en proteccién so-
cial.

O presente traballo estrutirase da seguinte forma. No apartado 2 desenvélvese a metodoloxia para
o célculo da balanza fiscal e estimanse os ingresos e gastos. No punto 3 calctlase o saldo fiscal basico e
ampliado para Galicia e 1évase a cabo unha andlise dos resultados. No apartado 4 realizase unha com-
parativa do saldo fiscal obtido neste traballo co presentado polo Sistema de Contas Publicas Territoria-
lizadas. Finalmente, no punto 5 expéiiense as principais conclusions.

2 Este traballo é unha actualizacion de Barberan e Uriel (2007).

2. Elaboracion da balanza fiscal de Galicia para o periodo 2011-2013

2.1. Xustificacion da metodoloxia desenvolvida

0 método seleccionado para a construcion da balanza fiscal de Galicia segue a grandes lifias o de
fluxo monetario, ainda que se asumen hipoteses propias e diferentes as asumidas no fluxo monetario.
A razoén pola cal é establecida esta metodoloxia baséase nos seguintes puntos.

—0O primeiro punto é que un dos obxectivos deste traballo é comparar os resultados acadados a
través da metodoloxia fluxo monetario cos proporcionados polo SCPT, que emprega a metodoloxia
carga-beneficio.

—Galicia non rexistra, a excepcion do traballo sinalado de Caramés (2004) e do presentado polo Minis-
terio de Economia e Facenda no ano 2008, ningtn traballo académico que analice as balanzas fiscais
desde a perspectiva do fluxo monetario. Desta forma, Galicia non conta con ningunha informacién re-
cente que identifique cal é o saldo fiscal da Comunidade desde esta perspectiva.

—Por outra banda, resulta fundamental sinalar que a través deste traballo se procura analizar exclusi-
vamente a contraprestacion que recibe un territorio (neste caso Galicia), por parte da Administracién
xeral, polos recursos que achega aos ingresos totais do Estado. Desta forma, e como non se estd me-
dindo a equidade nin tampouco se pretende facer unha comparativa homoxénea entre os diversos
territorios de Espafa en termos de agregados orzamentarios moi diversos, a inica metodoloxia inte-
resada é, pois, a de fluxo monetario.

Como se indicou no apartado 1, o saldo fiscal de Galicia sera presentado a través do saldo fiscal ba-
sico e ampliado. Os motivos polos que se realiza esta diferenza fundaméntanse en:

—Poder diferenciar con claridade a natureza do gasto.

—Separar o recibido por Galicia desde o Estado en bens, servizos e investimentos do recibido en forma
de rendas individuais (proteccion social).

—Diferenciar con claridade aquel gasto que se materializa de forma real (bens e servizos e investimen-
to) con aqueloutro que non recibe un territorio de forma material senén que responde a unha de-
terminada léxica de imputacidn, como son os gastos financeiros, e que, polo tanto, dependendo das
hipéteses empregadas, estes gastos imputados pode variar moi significativamente.

—Poder separar aquel gasto que é financiado a través dos impostos directos e indirectos daqueloutro
que se financia a través dun sistema especifico, como é o caso da Seguridade Social.

2.2. Fontes de datos e variables consideradas de ingresos e gastos

Neste traballo de investigacion empregaremos como fonte de datos para os ingresos publicos os or-
zamentos liquidados do Estado, que son publicados na paxina web da Intervenciéon Xeral da Adminis-
tracion do Estado (IXAE).

Respecto a aquela informaciéon que xa é recollida de forma territorializada, como é o caso do IRPF e
dos ingresos de explotacion das empresas publicas AENA e Portos do Estado, as bases consultadas fo-
ron a Axencia Tributaria e as memorias anuais que publican as dlas empresas.

A porcentaxe de imputacion sitilase nunha media do 87% dos ingresos totais do Estado (non se
consideran as operaciéns financeiras). Nos impostos directos e indirectos estamos a excluir todos
aqueles que estan cedidos na sua totalidade 4s Comunidades Auténomas.

No caso das transferencias correntes, estas estan formadas polo recibido de: 00.AA., Seguridade
Social, axencias estatais, sociedades e entidades publicas estatais, CC.AA., EE.LL., empresas persoais,

familias, institucions sen fin de lucro e, finalmente, polas transferencias recibidas do exterior. No pre-
sente estudo préstaselles atencion a aquelas que corresponden coas realizadas polas Comunidades Au-
tonomas 4 Administracién central. Estas transferencias correspéndense coa liquidacién que se fai do
modelo de financiamento autonémico. Asi pois, tales transferencias teranse en conta pola parte da im-
putacién do gasto da Administracién central en Galicia cando se calcule o recibido por Galicia corres-
pondente ao financiamento autonémico.

A cuestion mais relevante que resolver 4 hora de efectuar a imputacién territorial dos ingresos é
diferenciar entre quen soporta un imposto e quen o paga finalmente. E dicir, en determinados tipos
de impostos aqueles axentes sobre os que recae o gravame non son os que finalmente realizan o pa-
go, senon que estes llelo trasladan a outros axentes. Se os que realizan o pago do imposto foran
ao mesmo tempo os que o soportaron, efectivamente non haberia ningin problema de calculo;
simplemente, obteriase o dato directamente do axente que realizase o pagamento, pero como nunha
gran parte dos impostos existe translacion da carga, resulta necesario levar a cabo unha serie de calcu-
los.

¢ Impostos directos

—IRPF: No presente traballo 6ptase por imputar a parte estatal da cota resultante da autoliquidacion
que é proporcionada polas estatisticas da Axencia Tributaria (Taboa 3).

Ademais, resulta preciso destacar que a través desta metodoloxia se recolle parte da progresividade
do imposto e certo grao de translacion. Por tanto, esta fonte poderia ser empregada para a elabora-
cion das balanzas fiscais desde os dous puntos de vista.

—Imposto sobre a Renda dos non Residentes e Imposto sobre Primas de Seguro: Ainda que na metodolo-
xia carga-beneficio non se realiza a imputacién dos ditos impostos, desde o punto de vista do fluxo
monetario si son considerados. A imputacion é directa (Taboa 3).

—Imposto de Sociedades: Resulta un dos impostos mais polémicos, posto que o seu calculo produce
moitas incertezas. Este imposto en principio poderia ser trasladado, é dicir, quen finalmente o paga-
ria serian os consumidores a través da subida dos prezos. Con todo, realmente non existe ningun es-
tudo que verifique tal posibilidade (Taboa 3).

Asi pois, son diversas as hipdteses que se realizan co obxectivo de precisar a contia do dito imposto.
A primeira delas asume que non existe translacidon e que por tanto son os accionistas os que tefien
que facerlle fronte ao pago. O método de imputacién, desde este punto de vista, consiste en empregar
como indicador o excedente bruto de explotacién.

Outra das hipdteses consiste en considerar que existe translacion e que son os consumidores, pola
via da suba de prezos, os que cargan con este imposto. O criterio de imputacién resulta ser o consu-
mo final dos fogares. Por ultimo, e sendo quizais o método mais empregado por autores como Cara-
més (2004) ou Barberan e Uriel (2007), realizase un reparto dun terzo entre accionistas, consumido-
res e traballadores.

No caso do grupo de expertos que elaboran as balanzas fiscais de Cataluiia, este imposto é imputado
a través do excedente bruto de explotacion.

No informe sobre o Sistema de Contas Publicas Territorializadas, a metodoloxia desenvolvida por De
la Fuente et al. (2014) imputa o Imposto de Sociedades a través da seguinte forma: 1/3 en propor-
cion aos ingresos das rendas societarias acorde coa residencia dos seus perceptores, 1/3 en propor-
cion & remuneracion de asalariados e 1/3 en funcién dun indicador de consumo, en concreto a elec-
tricidade.

No presente traballo o devandito imposto sera imputado a través do PIB, xa que se considera que a
través deste método se abranguen os tres sectores implicados: os accionistas mediante o beneficio
empresarial, os empregados a través da retribucién dos asalariados e os consumidores en funcién
dos prezos de bens e servizos, todos eles compoifientes do PIB.

¢ Impostos indirectos

—IVE: O indicador de reparticion territorial para o calculo do sistema de financiamento autonémico é o
indice de consumo elaborado polo INE (Taboa 3).

—Impostos Especiais: Para a imputacion destes impostos empregamos o mesmo método que no caso do
IVE, é dicir, a través do indice de consumo territorial que establece o INE (Taboa 3).

¢ Outros ingresos

Neste apartado estamos a incluir: imposto sobre trdfico exterior; taxas, prezos ptiblicos e outros in-
gresos; ingresos patrimoniais; transferencias correntes de Comunidades Auténomas; e transferencias de
capital de Comunidades Autonomas (Taboa 3).

A imputacion do imposto sobre trdfico exterior, a imputacion de taxas, prezos ptblicos e outros in-
gresos e mais a imputacién de ingresos patrimoniais efectianse a través do PIB (Taboa 3).

Para imputar as transferencias correntes e de capital, transferencias que recibe o Estado das Comu-
nidades Auténomas, utilizase a porcentaxe de poboacién galega sobre a total do Estado (Taboa 3).

¢ Ingresos Organismos Autonomos

Soamente se consideran as taxas, prezos publicos e outros ingresos, 0os ingresos patrimoniais e as
transferencias de capital (de sociedades publicas, empresas persoais e familias e institucions sen fin de
lucro). Asi pois, os ingresos considerados supofien unha media aproximadamente do 5% dos ingresos
totais dos Organismos Auténomos. A imputacion territorial das partidas seleccionadas realizase do
mesmo xeito que no caso anterior (Taboa 3).

¢ Ingresos Empresas Publicas

Un aspecto que hai que considerar é o relativo a forma de financiamento das empresas publicas. Xa
que logo, e seguindo a metodoloxia aplicada polo grupo de expertos que elaboran as balanzas fiscais de
Catalufia, se estas empresas son financiadas a través do Estado ou da Unién Europea, estase a falar
duns investimentos realizados pola Administracién publica. Con todo, se o financiamento se realiza, en
gran medida, polos ingresos de explotacion obtidos (como é o caso de AENA e de Portos do Estado),
deberianse incluir os ingresos que se obtefien nos diferentes territorios nos que operan. Desta forma,
no presente traballo estan a imputarse os ingresos de explotacion de AENA e de Portos do Estado.

Taboa 3. Ingresos achegados por Galicia ao Estado central, 2011-2013 (en miles de euros)

2011 2012 2013
Estado Galicia % Estado Galicia % Estado Galicia %
IRPF 35.541.737 1.763.849 4,96 28.557.084 1.879.627 6,58 39.019.911 1.899.056 4,87

Rendas non residentes  2.073.943  71.314 3,44 1.755.613  71.215 4,06 2.739.926 85.079 3,11
e primas de seguro
Imposto Sociedades 18.439.977 984.638 5,34  23.005.355 1.212.483 5,27 21.730.155 1.135.710 5,23

IVE 28.177.246 1.805.642 6,41 19.068.240 1.229.598 6,45 27.537.422 1.739.752 6,32
Impostos Especiais 7.396.281 485.268 6,56 7.015.293 474.096 6,76 7.094.085 490.377 6,91
Alcol e bebidas 324.246 19.563 6,03 312.754 19.161 6,13 300.643 17.565 5,84
derivadas

Produtos intermedios 7.248 491 6,77 7.200 498 6,91 7.427 526 7,09
Cervexa 117.149 6.404 5,47 118.838 6.769 5,7 117.429 6.397 5,45
Tabaco 3.046.238 170.882 5,61 2.966.718 171.184 5,77 2.746.582 165.690 6,03
Hidrocarburos 3.901.399 287.928 7,38 3.609.783 276.484 7,66 3.922.005 300.199 7,65

Taboa 3 (continuacidn). Ingresos achegados por Galicia ao Estado central, 2011-2013 (en miles de euros)

2011 2012 2013

Estado Galicia % Estado Galicia % Estado Galicia %

Taxas, prezos publicos  6.040.554  322.547 534 10.280.040 541.803 5,27 9.166.668  479.089 5,23
e outros ingresos
Ingresos patrimoniais 5909918 315.571 5,34 6.291.286 331.578 5,27 6.141.493  320.981 5,23

Transf. corr. AA.PP. 0 0 0 0 0 0 0 0 0
Transf. de capital 0 0 0 0 0 0 0 0 0
Imp. trafico exterior 1.548.947 82.709 534 1449931 76.418 5,27 1.324.123 69.204 5,23
Ingresos 00.AA. 1.912.661 103.105 5,39 1.684.487 88.780 5,27 1.550.203 81.229 524
Total Ingresos 107.041.264 5.934.643 554 99.107.329 5.905.599 596 116.303.986 6.300.477 5,42

Fonte: elaboracién propia a partir do Ministerio de Facenda.

2.3. Imputacion do gasto do Estado en Galicia para o periodo 2011-2013 segundo o SICOP

Polo lado dos gastos imputados a Galicia (Taboa 4) as fontes consultadas foron:

—0 denominado SICOP (Sistema de Informacién de Contabilidade Publica), o cal se fixo publico a tra-
vés do SCPT.

—O0s orzamentos liquidados das entidades locais, recollidos no IGAE.

—0Os informes definitivos da liquidacion do modelo de financiamento autonémico, que son presentados
polo Ministerio de Facenda.

—Memorias da Delegaciéon do Goberno en Galicia.

0 enfoque fluxo monetario atribdelle o gasto estatal ao territorio onde se produzan os bens e se
proporcionen os servizos. Neste caso, a imputacion do gasto que realiza o Estado de forma territoriali-
zada non presenta problemas destacados, posto que se fai de forma directa seguindo basicamente o
criterio de asignacién que realiza o Estado.

Con todo, existe unha parte do gasto que non esta territorializada, o que implica adoptar unha serie
de hipéteses para a stia imputacion.

En cada un dos programas de gasto do SICOP, a parte non distribuida xeograficamente por Comuni-
dades Autéonomas podese atopar dividida en tres grandes codigos: varias comunidades, estranxeiro e
non rexionalizable. Os criterios adoptados para cada un destes gastos son os seguintes:

—Cddigo de “varias comunidades” (VC). Inclie aqueles gastos que se realizan en diferentes provincias
e rexions e que son dificilmente territorializados. Esta partida impttase xeograficamente a través da
sua porcentaxe de territorializacién.

—Cddigo de “estranxeiro”. Inclie todos os fluxos de caixa atribuidos xeograficamente féra do pais (o
persoal designado no exterior, transferencias externas, etc.). A aplicaciéon da metodoloxia fluxo mo-
netario non leva ningtn difeiro atribuido a gastos clasificados como “estranxeiro”.

—0Os gastos clasificados como “non rexionalizables” (NR) recollen os gastos que, pola siia natureza, son
moi dificiles de atribuirllos a unha area xeografica especifica.

—Na contabilizacién do SICOP non se tefien en conta os activos financeiros que son identificados como
préstamos a curto e longo prazo nin tampouco aqueles activos financeiros en empresas publicas, xa
que estes son contabilizados a través do investimento.

—Con respecto ao recibido polo financiamento autonémico e polo financiamento local, o SICOP tamén
nos proporciona de forma directa os fondos recibidos por Galicia correspondentes a tales partidas.

—Verbo do gasto en Defensa, para os anos 2011-2013 non se leva a cabo ningunha hipétese de imputa-
cion, xa que o SICOP nos proporciona a cifra exacta de gasto territorializado en Galicia

—Na partida de investimentos recdllese o total do investimento da Administraciéon Xeral do Estado na
Comunidade Auténoma, do investimento en Organismos Auténomos que tefien presenza en Galicia e
do investimento en empresas publicas e sociedades mercantis estatais. Os datos son obtidos da Me-
moria da Delegacién do Goberno en Galicia.

Taboa 4. Hipotese de imputacion do gasto da Administracion central en Galicia

Servizos publicos basicos

Fluxo monetario

Defensa

Xustiza

Seguridade Cidada e Institucions Penais

Politica exterior
Producion de bens de caracter publico

Sanidade

Educacion

Cultura

Actuacions de caracter econémico

Agricultura, pesca e alimentacién

Industria e enerxia

0 gasto é contabilizado a través do gasto directamente territoriali-
zado.

0 gasto é contabilizado a través do gasto directamente territoriali-
zado. O gasto imputado a Galicia de varias comunidades e non re-
xionalizable aplicase a Galicia a través da porcentaxe do gasto en sa-
larios en Galicia sobre o total en Espafia.

Para o programa SEGURIDADE CIDADA o gasto é contabilizado a
través do gasto directamente territorializado. A contia que lle co-
rresponde ao codigo de varias comunidades e non rexionalizado é
imputada a través do peso do gasto territorializado en Galicia e do
numero de efectivos de forzas e corpos de seguridade do Estado
existentes en Galicia con respecto ao total do Estado.

Para o programa CENTROS E INSTITUCIONS PENAIS, o gasto é con-
tabilizado a través do gasto directamente territorializado. A contia
que lle corresponde ao c6digo de varias comunidades e non rexio-
nalizado é imputada a través do peso do gasto territorializado en
Galicia.

Finalmente, o programa FORZAS E CORPOS EN RESERVA e
FORMACION FORZAS E CORPOS DE SEGURIDADE DO ESTADO é
imputado a través do nimero de efectivos da Garda Civil en Galicia
con respecto ao total.

Non se considera.

Imputacién directa. Gastos en diversas CC.AA. e non rexionalizable
segundo porcentaxe gasto territorializado.

Imputacién directa. Gastos en diversas CC.AA. e non rexionalizable
segundo % gasto territorializado. Ainda que o SICOP asigna todo o
gasto da UNED a Madrid, no presente traballo 6ptase por imputar o
dito gasto a Galicia da seguinte forma: emprégase a porcentaxe do
numero de alumnos en Galicia con respecto ao total existente en
Espana.

Imputacién directa. Gastos en diversas CC.AA. segundo % gasto te-
rritorializado; o gasto non territorializado é imputado a Madrid.

Imputacién directa. Gastos en diversas CC.AA. a Madrid e gasto non
territorializado segundo % gasto territorializado e VAB agrario e
pesqueiro.

Imputacidn directa. Gastos en diversas CC.AA. a Madrid e gasto non
territorializado segundo % gasto territorializado e VAB industrial.

Taboa 4 (continuacidn). Hipo6tese de imputacion do gasto da Administracidn central en Galicia

Actuacioéns de caracter econémico

Fluxo monetario

Comercio e turismo

Subvenciéns ao transporte

Infraestruturas

[+D+i

Outras actuacions de caracter econémico

Actuacions de caracter xeral

Alta direccion

Servizos de caracter xeral

Administracion financeira e tributaria
Transferencias a outras AA.PP.

Débeda publica

Actuacions de proteccién e promocion social

Pensions

Servizos sociais e promocion social

Fomento da ocupacién

Acceso a vivenda e fomento da edificacion

Para o programa de gasto COORDINACION E PROMOCION DO
TURISMO, o gasto é contabilizado a través do gasto directamente
territorializado. A contia que lle corresponde ao c6digo de varias
comunidades e non rexionalizado é imputada a través do peso
do nimero de turistas en Galicia con respecto ao total do Estado.
Para o resto de programas o gasto é contabilizado a través do
gasto directamente territorializado. A contia que lle corresponde
ao cddigo de non rexionalizado é imputada a través do peso do
gasto territorializado en Galicia. Varias comunidades impttase
directamente a Madrid.

Imputacién directa. Diversas CC.AA. (subvenciéns a usuarios de
autoestradas) segundo territorializacion e non rexionalizables
segundo % gasto territorializado.

Imputacion directa.

Imputacidn directa. Diversas CC.AA. e gastos non rexionalizables
segundo porcentaxe gasto territorializado; investigadores [+D
en cada territorio.

Imputacidn directa. Diversas CC.AA. e gastos non rexionalizables
segundo % gasto territorializado e parte a Madrid.

Imputacion directa.

Imputacién directa. Gastos non rexionalizables segundo % gasto
territorializado.

Imputacién directa.
Imputacién directa.

A imputacién dos gastos financeiros do periodo 2011-2013 rea-
lizase en funcién do recibido por Galicia a través dos diferentes
fondos creados polo Estado para o rescate das Administraciéns
rexionais e en funcién do gasto territorializado en Galicia para
tales anos.

Imputacién directa. Diversos gastos CC.AA. segundo % gasto te-
rritorializado.

Imputacién directa. Diversos gastos CC.AA. segundo % gasto te-
rritorializado.

Imputacién directa. Diversos gastos CC.AA. e gasto non rexiona-
lizable segundo % gasto territorializado.

Imputacién directa. Diversos gastos CC.AA. e gasto non rexiona-
lizable segundo % gasto territorializado.

Fonte: elaboracién propia.

A través da metodoloxia fluxo monetario non se tefien en conta determinadas partidas de gasto, xa
que se considera que non tefien un impacto directo no territorio ou que tal impacto non resulta posible
de estimar (Taboa 5). Por exemplo, obviamente o gasto en asuntos exteriores ten unha determinada
incidencia na dinamica politica e econémica no conxunto do Estado, pero esa incidencia, e especial-
mente para un so territorio, non pode ser estimada. As relaciéns financeiras coa UE, como foi exposto,
tamén son excluidas, xa que o obxectivo da elaboracién da balanza fiscal neste traballo é analizar ex-
clusivamente a relacion fiscal e a redistribucion de recursos entre Galicia e a Administracién central. A
débeda publica, seguindo outros traballos, tampouco se considera, xa que esta seria estimada a través
dos gastos financeiros.

Taboa 5. Gastos non considerados (en millédns de euros)

2011 2012 2013
Casa da Xefatura do Estado 8.434 8.160 7.934
Cortes Xerais 216.420 206.629 201.413
Tribunal de Contas 57.674 55.040 57.406
Tribunal Constitucional 23.160 21.176 21.314
Consello de Estado 8.431 7.732 8.282
Débeda Publica 71.824.479 81.599.654 102.964.454
Goberno Poder Xudicial 58.570 53.395 53.501
Asuntos Exteriores 2.404.427 1.181.584 1.388.328
Presidencia 380.995 446.296 426.418
Relacions Financeiras UE 11.811.073 11.370.993 11.925.873
GASTO TOTAL NON RECONECIDO 86.793.663 94.950.659 117.056.936

Fonte: elaboracion propia a partir de IGAE.

3. Saldo da balanza fiscal basica e ampliada de Galicia para o periodo 2011-2013
e analise dos resultados

Como se pon de manifesto na Taboa 6, o saldo da balanza fiscal basica de Galicia para os anos 2011,
2012 e 2013 representa 0 0,80%, (-)0,36% e (-)1,78% do PIB galego respectivamente.

Para o ano 2011 o saldo seria positivo, isto é, Galicia recibe mais recursos por parte da Administra-
cion central dos que achega. Mentres, nos anos 2012 e 2013 o saldo seria negativo; xa que logo, Galicia
proporcionaria mais recursos dos que recibiria. Deste xeito, o saldo fiscal de Galicia (para a balanza
fiscal basica) movese en niveis bastante equilibrados, cunha evolucién con tendencia negativa.

Este resultado situase dentro da l6xica econdmica, posto que os territorios achegarian en funcién
da porcentaxe do seu PIB sobre o total do Estado, e recibirian recursos conforme & porcentaxe da sda
poboacién sobre a do total do Estado.

Cando incorporamos os gastos financeiros3 e o gasto en proteccién social%, obtemos o saldo da ba-
lanza fiscal ampliada de Galicia, a cal mostra uns resultados significativamente diferentes con respecto
ao saldo da balanza fiscal basica (Taboa 7).

Galicia rexistra un saldo da stia balanza fiscal ampliada positivo, isto é, recibe mais recursos dos que
achega. Como media, para o devandito periodo, o saldo fiscal situariase nos 3.931,6 milléns de euros,
representando o 8,78% do PIB.

A diferenza de resultados entre a balanza fiscal basica e a ampliada resulta ser moi importante, o
que implica a necesidade de analizar a evolucién de forma pormenorizada tanto da partida de ingresos
como da de gastos.

3 Os gastos financeiros foron calculados en Turnes (2018).
4 Os datos de proteccion social son os presentados no SCPT.

Taboa 6. Resultados BF basica de Galicia, 2011-2013 (en milldns de euros)

Ingresos Estado 2011 2012 2013
IRPF 1.764 1.880 1.899
Rendas non residentes e primas de seguros 71 71 85
Imposto Sociedades 985 1.212 1.136
IVE 1.806 1.230 1.740
Impostos Especiais 485 474 490
Outros 721 950 869
Ingresos 00.AA. 103 89 81
Ingresos EE.PP. 124 127 82
TOTAL 6.058 6.032 6.382
Gastos totais en Galicia 2011 2012 2013
Financiamento autondmico 2.279 2.015 1.635
Financiamento local 864 947 997
Gasto territorializado 1.571 1.179 1.094
Defensa 360 192 168
Investimento real 972 1.271 1.070
Investimento EE.PP. 457 233 443
TOTAL 6.503 5.836 5.408
Saldo 445 -196 -974
% do saldo fiscal sobre PIB galego 0,8 -0,36 -1,78

Fonte: elaboracién propia.

Taboa 7. Resultados BF basica e ampliada de Galicia, 2011-2013 (en milléns de euros)

Gasto en Total prest.
Seguridadee  desemp. e
Protec. Social gasto en SS

Saldo fiscal  Saldo final
BF ampliada sobre PIB

Saldo fiscal ~ Gastos  Prestacions por
basico financeiros  desemprego

2011 445 992,54 1.673 1.675 3.348 4.785 8,56%
2012 -196 1.165,33 1.741 2.388 4.129 5.098 9,40%
2013 -974 1.251,51 1.577 2.741 4.318 4.595 8,38%

Fonte: elaboracion propia e SCPT.

Para o conxunto do periodo, e centrandonos na balanza fiscal basica, o empeoramento do saldo fis-
cal de Galicia débese tanto a unha forte caida dos gastos como a un incremento considerable dos re-
cursos achegados por Galicia ao Estado no ano 2012.

Asi, mentres os ingresos achegados por Galicia se incrementan nun 5,3%, pasando de 6.058 millons
de euros no ano 2011 a 6.382 milléns de euros no ano 2013, os gastos reducironse nun 12,7%, pasan-
do de 6.738 milléns de euros no 2011 a 5.882 no ano 2013. Con respecto aos gastos, as duas partidas
que caen son o financiamento autonémico e o gasto territorializado.

Con respecto ao financiamento autonémico o descenso é debido, por unha banda, a unha forte caida
dos ingresos publicos, que pasaron de 200.676 milléns de euros no ano 2007 a 168.847 no ano 2013,
alcanzando o seu minimo no ano 2009, cunha recadacién de 144.023 milléns de euros. Por outra ban-
da, a caida do financiamento autondmico tamén é debida & compensacién de exercicios anteriores.

Desta forma, no ano 2012 xeraronse devoluciéns por parte das Comunidades Auténomas & Admi-
nistraciéon central por valor de 22.421 milléns de euros, dos cales Galicia tifia que devolver 1.591 mi-

lléns. E dicir, existiu un gran desaxuste entre as entregas a conta que a Administracién central fixo as
CC.AA. no ano 2010 e a posterior liquidacion que se fixo das ditas entregas no ano 2012, debido a unha
recadacién real moito mais baixa da estimada. Como consecuencia, as CC.AA. tiveron que devolver
aquela cantidade recibida demais, o cal foi realizado a través da compensacion de exercicios posterio-
res, como acontecera no ano 2013.

En referencia ao gasto territorializado, a caida produicese practicamente na totalidade dos progra-
mas de gasto dos diferentes ministerios, ainda que no ano 2013 algins programas se recuperan en
comparacion ao ano 2012. As principais reduciéns do gasto obsérvanse en Educacién e Cultura, que
pasa de 219 milléns no ano 2011 a 63 millédns no ano 2013. En Industria o gasto descende de 94,6 mi-
116ns no ano 2011 a 24 milléns no ano 2013, e en Defensa, de 360 millons no ano 2011 a 168 milléns
no ano 2013. Esta caida no gasto en Defensa débese ao programa “gastos operativos das forzas arma-
das”, que pasa dun gasto de 192,6 milléns no ano 2011 a 71,6 milléns no ano 2013. Con respecto ao
gasto dos 00.PP., estes mantéfiense estables.

Outro dos factores que resaltar con respecto as conclusidns obtidas sobre a balanza fiscal de Galicia
é o correspondente a porcentaxe das diferentes partidas sobre o saldo final. Asi, resulta un aspecto
fundamental para ter en conta o feito de que no gasto territorializado a principal partida de gasto sexa
a realizada polo Ministerio do Interior, que consegue un gasto medio para os anos 2011, 2012 e 2013
do 27,6% do gasto total levado a cabo pola Administracién central.

0 segundo ministerio cun maior peso sobre o gasto é o de Defensa, cuxa porcentaxe é do 17,24%.
Por tanto, 0 45% do gasto territorializado do Estado en Galicia esta relacionado cos corpos e forzas de
seguridade.

Finalmente, en terceiro lugar atopariase o Ministerio de Fomento, sen ter en conta os investimen-
tos, que supén como media o 8,7% do gasto da Administracion. Pola contra, ministerios como o de
Emprego ou o de Industria representan unha porcentaxe sobre o gasto total do 1,45% e do 5,2% res-
pectivamente.

Cando se incorporan os gastos realizados polos O0.PP., existe unha partida que destaca considera-
blemente. Esta partida seria a executada polo Servizo Publico de Emprego Estatal (SEPE) que no ano
2011 foi de 273 milldns, supofiendo o 71,3%; no ano 2012, de 149 milléns, o 63,4% do total; e final-
mente para o ano 2013, o gasto foi de 123 milléns, 0 49,6% do gasto.

Con todo, haberia outras partidas clave para o desenvolvemento econémico que terian un peso so-
bre o gasto total moi reducido. Este seria o caso do gasto realizado polo CSIC, ou outros centros de in-
vestigacién como o Instituto Oceanografico ou o Instituto de Sadde Carlos IIl. Deste xeito, estas tres
instituciéns levaron a cabo un gasto de 33,1 milléns no ano 2011; 26,8 milléns no ano 2012; e 29,1 mi-
ll6ns no ano 2013, o que representa unha porcentaxe sobre o total dos 00.PP. do 8,7%, 0 11,4% e o
11,8% para os anos 2011, 2012 e 2013 respectivamente.

Cando nos centramos na balanza fiscal ampliada de Galicia, o saldo final vén marcado polo volume
de transferencias que recibe Galicia en proteccion social e que se incrementan significativamente ne-
ses anos como consecuencia da crise, xa que en dous anos o dito gasto se incrementa en case 1.000 mi-
ll6ns de euros.

4. Comparativa co SCPT

Se facemos unha comparativa cos resultados que nos ofrece o SCPT para os anos 2011, 2012 e
2013, esta indicanos que o saldo fiscal bruto (equivalente ao saldo da balanza fiscal ampliada) é de
6.044 millons, 6.227 milléns e 6.653 millons respectivamente. Tales cantidades equivalen ao 10,80%
para o ano 2011, ao 11,40% para o ano 2012 e ao 12,33% para o ano 2013 do PIB galego (Taboa 8).

En contraposicion, o saldo da balanza fiscal ampliada calculado no presente traballo foi de 4.785,25
milléns de euros no ano 2011, supofiendo o 8,56% do PIB galego; para o ano 2012 ascendeu a
5.098,36 milléns, representando o 9,40% do noso PIB; e finalmente para o ano 2013 o saldo foi de
4.594,98 milldns, o 8,38% do PIB de Galicia.

Estes datos indican unha diferenza media anual de 2.376 millons de euros, equivalente a unha dife-
renza no PIB galego do 2,73%.

Taboa 8. Comparacion Saldo BF ampliada/Saldo SCPT para Galicia, 2011-2013 (en milléns de euros)

Saldo BF ampliada Saldo final SCPT Diferenza Diferenza sobre PIB
2011 4.785 6.044 1.259 2,24%
2012 5.098 6.227 1.129 2%
2013 4.595 6.653 2.058 3,95%

Fonte: elaboracién propia e SCPT.

Esta diferenza é debida principalmente a tres partidas. A primeira delas seria a que recolle o gasto
en: Casa da Xefatura do Estado, Cortes Xerais, Tribunal de Contas, Tribunal Constitucional, Consello de
Estado, Consello Xeral do Poder Xudicial, Asuntos Exteriores e Presidencia. A non incorporacion de ta-
les gastos sup6n non imputar a Galicia un volume de gasto aproximado de 157 milléns de euros anuais
desde a perspectiva carga-beneficio.

Outra das partidas relevantes é aquela que ten que ver con Defensa. Mentres o SCPT imputa a Gali-
cia este gasto conforme a stia poboacion, o que equivale a 498 milléns no ano 2011, 534 millédns no ano
2012 e 478 milléns no ano 2013, no presente traballo imputase un gasto de 360 mill6ns, 192 millons e
192 milléns para os anos 2011, 2012 e 2013 respectivamente. Isto equivale a unha diferenza media
anual de 266,33 millons.

Os gastos financeiros imputados supofien unha diferenza ainda mais significativa. Mentres o SCPT
imputa uns gastos financeiros de 5.410,71 milldns para o periodo 2011-2013, neste traballo a imputa-
cion da dita partida é de 3.046,26 milléns de euros, o que sup6n unha diferenza anual de case 800 mi-
ll6ns de euros.

Finalmente, outra diferenza importante é aquela relativa 4s axudas da UE. Mentres o SCPT inclde ta-
les partidas, na metodoloxia empregada neste traballo non se consideran.

Polo tanto, tendo en conta os resultados finais obtidos, pddese indicar que a redistribucién de re-
cursos publicos que leva a cabo a Administraciéon central entre os diferentes territorios é considera-
blemente menor a indicada a través do SCPT, que emprega a metodoloxia carga-beneficio.

5. Conclusions

A metodoloxia empregada no presente traballo permitiunos analizar o saldo da balanza fiscal de
Galicia dependendo da natureza do gasto. Deste xeito ptuxose de manifesto a diferenza entre unha ba-
lanza fiscal basica e unha balanza fiscal ampliada.

Cando soamente se tefien en conta os gastos en bens, servizos e persoal, as transferencias da Admi-
nistracion central e mais o investimento, o saldo fiscal de Galicia sitiase en equilibrio con tendencia
negativa. Como media para os anos 2011-2013, o saldo basico de Galicia representa o 0,44% do PIB
galego.

Cando se incorpora o gasto financeiro e en proteccion social, o saldo fiscal de Galicia cambia radi-
calmente. Asi, o saldo fiscal ampliado medio de Galicia para os anos 2011-2013 sittiase nos 3.931,6 mi-
ll6ns de euros, representando o 8,78% do PIB.

Cando comparamos o saldo fiscal ampliado co saldo fiscal bruto proporcionado polo SCPT para Ga-
licia, obsérvase unha diferenza media anual de 2.376 milléns de euros, equivalente a unha diferenza do
2,73% do PIB galego, o que pon de manifesto ata que punto varia a redistribucién do gasto publico que
realiza a Administracion central dependendo da metodoloxia escollida.

